AO PRESIDENTE DA DEPUTACION DE LUGO

Adolfo Abel Vilela, con D.N.I. 33.772.624E, en nome e representación de Lugopatrimonio, con enderezo a efectos de comunicación en Rua do Miño, nº 6, 2º 27001 Lugo, e con teléfono 982231059 ou 656236343, e

Lois Manoel Toiran Vazquez, con D.N.I. 33.309.583, en nome e representación de ADEGA, con enderezo a efectos de comunicación en Avenida Fontiñas 180, Ent.  27003 Lugo, e con teléfono 982240299 ou 664782590,

queren poñer no seu coñecemento para que se tomen as medidas que correspondan, os seguintes 
FEITOS:

1.- No Boletín Oficial da Provincia de Lugo, nº 268, de 21 de novembro de 2009, o Servizo de Expropiacións da Deputación Provincial de Lugo publica un edicto no que se anuncia o cumprimento do acordo adoptado por esta Deputación en sesión celebrada o día 30/10/2009, polo que se declara a necesidade de ocupación dos bens e dereitos precisos para a execución da obra BECERREÁ-AS NOGAIS.-“ARMESTO-TORÉS-AS NOGAIS”. DO P.K. 0,500 ao 6,000. Acompáñase ao edicto unha numerosa relación de bens e dereitos afectados no Val de Torés, parroquia de Torés, Concello das Nogais.

2.- Consultado o Proxecto e o expediente de dita estrada, puidemos comprobar que se trata da modificación do trazado dunha estrada existente, realizando grandes desmontes co obxecto  de dobrar o ancho e diminuír o radio das  curvas. Non consta ningún informe da Consellería de Medio Ambiente nin da Consellería de Cultura. Non se realizou a pertinente Avaliación Ambiental nin se consultou á Dirección Xeral de Patrimonio Cultural sobre a afección ó Patrimonio Histórico, Patrimonio Etnográfico ou á paisaxe cultural. Tampouco consta ningún tipo de medida correctora dos impactos sobre o Patrimonio Cultural nin sobre o Patrimonio Natural.
Causa gran  perplexidade, que esta obra, que durará lustros,  empece polo tramo Armesto -Torés DO P.K. 0,500 ao 6,000, co que presuntamente quedarían melloradas as comunicacións de Torés con Becerreá e non con AS Nogais que é a capital do seu propio Concello. Tamén é curioso, queo barrio de Quintela(Torés) que vai ser desfigurado polas obras, utiliza outra estrada alternativa para chegar ó Concello(As Nogais), por Rimao e Viladicente, moito máis corta en tempo e quilómetros
3.- Esta obra que, como o seu nome indica, pretende actuar sobre unha vía comunicación entre Becerreá e As Nogais cun traxecto de 18 quilómetros, nunca poderá competir en comodidade, seguridade e aforro de tempo coas outras dúas alternativas existentes entre estas dúas vilas como son a Autovía A6 e a Nacional VI, ambas as dúas cun percorrido de  menos de 7 quilómetros. Estamos pois ante un gran despilfarro, máxime  se temos en conta que a estrada que se quere modificar por esta obra xa permite o paso de vehículos  articulados de gran tonelaxe. Desbotada a posibilidade de que esta estrada vaia ser utilizada como vía de comunicación directa entre as vilas de Becerreá e As Nogais, polo disparatado da quilometraxe, e tendo en conta que Torés se atopa na metade do percorrido, este núcleo sería  sempre o destino final máis lonxano tanto para os viaxeiros que saen de As Nogais coma dos que saen de Becerreá. É, polo tanto, disparatado abrir unha travesía de gran anchura polo medio do núcleo urbano de Torés, cando non existe nin existirá unha gran demanda de circulación de vehículos. Ademais, substituíndo os terrapléns actuais por muros de cantería, pódese perfectament ampliar o ancho do firme da estrada en  máis dun metro por cada marxe sen modificar  o trazado nin o ancho da caixa da estrada existente, mellorando incluso a súa integración paisaxística no núcleo urbano.
4.- É escandaloso que a Deputación de Lugo, que dispón de información por ter servizo propio de Cultura, deseñe a modificación dunha estrada sen consultar a Dirección Xeral de Patrimonio Cultural, meténdose de cheo dentro do perímetro de protección de polo menos catro elementos inventariados nas Normas Subsidiarias e Complementarias do Planeamento da Provincia de Lugo (DOG nº 133, de 12 de xullo de 1991, paxina 6.517), como son a Igrexa  de Torés, o Castro de Torés, o Castelo de Torés e a Casa de Pardo (con escudo de máis de cen anos), estes dous últimos coa máxima protección de Ben de Interere Cultural tal e como dispón a DISPOSICIÓN ADICIONAL SEGUNDA da Ley 16/1985, de 25 de junio, del Patrimonio Histórico Español. 
5.- Esta  abundancia de  elementos históricos non é casualidade, xa que Torés foi a capital da Xurisdición do mesmo nome ata ben entrado o século XIX, cando desapareceron estas e  apareceron os actuais Concellos. A ampliación desta estrada vai alterar de forma grave a disposición urbana orixinal deste núcleo de orixe medieval. 
En canto ao Patrimonio inmaterial, parte das lendas da Raiña Lupa e do Camiño de Santiago teñen a paisaxe de Torés como escenario.
6.- O Val de Torés, a maiores do seu interese histórico, representa unha excepcionalidade paisaxística e xeomorfolóxica en Galicia, ao estar constituído por sucesivas chairas redondas (dolinas), encadeadas conformando un xigantesco poljé kárstico, o máis grande de Galicia. A natureza calcaria das terras atrapadas nestas chairas dotou este val dunha gran fertilidade. O conseguinte aproveitamento intensivo durante séculos construíu e conservou unha paisaxe cultural tamén única.
No Val de Torés, por atoparse dentro da única franxa calcaria galega que vai dende o Courel ata Mondoñedo, atópanse excepcionais xacementos arqueolóxicos en cova (sistema de Reteixeira, sistema de Eiros, Cova da Moura, Cova Redonda, Cova do Burro, etc.), como excepcionais son xa os excavados en zonas próximas (Val da Vara en Cruzul, e Cova Eirós en Triacastela).
7.- As reformas da estrada necesitan dun estudio xeolóxico-xeotécnico, por atoparse na  zona de maior risco sísmico de Galicia (dentro do triangulo Becerreá-Sarria-Triacastela), pola inestabilidade propia dos terreos kársticos e pola existencia de numerosas fallas recoñecidas nos mapas xeolóxicos da zona. De feito, a Torre do Castelo de Torés foi gravemente afectada polos últimos terremotos sen que ninguén se fixera cargo da súa reparación, atopándose actualmente en risco inminente de desplome, estado que se agravaría coas obras da estrada que se farían xusto entre o Castelo e a Igrexa e na que se utilizarían máquinas de gran tonelaxe como retroexcavadoras, os pisóns vibradores, etc.
8.-  Os antecedentes da Deputación de Lugo son de adicar grandes partidas para orzamentar a expropiación de extensos solares para taludes xigantes e escombreiras desmesuradas olvidándose  sempre das medidas correctoras, dos informes de Cultura e dos de Medio Ambiente. Como exemplo abonda con ver como quedou a estrada Hospital do Cebreiro- Seoane do Courel: empezaron as obras no 2003 e aínda hoxe non se rematou a metade do trazado dun percorrido total de tan só 12 quilómetros; levaron por diante a parte inferior da inventariada Mina Romana da Toca sen avisar a Patrimonio; as obras fixéronse sen a pertinente avaliación ambiental a pesar de afectar a terreos coa máxima protección  ambiental dentro da Rede Natura 2000; recheáronse vales enteiros e entubaron os ríos e regatos por aforrar na construción de  pontes; as escombreiras  inundaron  de pedras grandes superficies arboladas ata verter no Río Lor; os taludes verticais e desproporcionados en constante desmoroamento, son un risco constante para o tráfico rodado e unha trampa  para a fauna; o trazado resultante é moi perigoso e nin sequera coincide co trazado dos planos do proxecto.
9.-  O proxecto total da obra BECERREÁ-AS NOGAIS.- “ARMESTO-TORÉS-AS NOGAIS” debe ser sometido a unha avaliación de Impacto Ambiental e a Consellería de Medio Ambiente debe formular a correspondente Declaración de Impacto Ambiental polos seguintes argumentos:

9.1.- Está dentro dos supostos do ANEXO I, no grupo 6.a.2 do Real Decreto Legislativo 1/2008, de 11 de enero, por el que se aprueba el texto refundido de la Ley de Evaluación de Impacto Ambiental de proyectos.
9.2.- Este proxecto necesita de Avaliación Ambiental porque afecta directamente a hábitats prioritarios de dous LICs da Rede Natura 2000, de Ancares-Courel e de Agueira-Cruzul, ao realizarse as obras augas arriba destes espazos tanto na cunca do río Narón coma na cunca do río Navia, co agravante de que se proxectan as obras nunha zona kásrstica con cursos de auga subterráneos que comunican cos espacios protexidos sinalados anteriormente. O artigo 16 do Real Decreto Legislativo 1/2008, de 11 de enero, por el que se aprueba el texto refundido de la Ley de Evaluación de Impacto Ambiental de proyectos di:
1. La persona física o jurídica, pública o privada, que se proponga realizar un proyecto de los comprendidos en el anexo II, o un proyecto no incluido en el anexo I y que pueda afectar directa o indirectamente a los espacios de la Red Natura 2000, solicitará del órgano que determine cada comunidad autónoma que se pronuncie sobre la necesidad o no de que dicho proyecto se someta a evaluación de impacto ambiental, de acuerdo con los criterios establecidos en el anexo III. Dicha solicitud irá acompañada de un documento ambiental del proyecto con, al menos, el siguiente contenido:
a. La definición, características y ubicación del proyecto.

b. Las principales alternativas estudiadas.

c. Un análisis de impactos potenciales en el medio ambiente.

d. Las medidas preventivas, correctoras o compensatorias para la adecuada protección del medio ambiente.

e. La forma de realizar el seguimiento que garantice el cumplimiento de las indicaciones y medidas protectoras y correctoras contenidas en el documento ambiental.

9.3.- Pero a Ley 42/2007, de 13 de diciembre, del Patrimonio Natural y de la Biodiversidad, no seu artigo 45.4 non deixa lugar a dúbidas:
Cualquier plan, programa o proyecto que, sin tener relación directa con la gestión del lugar o sin ser necesario para la misma, pueda afectar de forma apreciable a los citados lugares, ya sea individualmente o en combinación con otros planes o proyectos, se someterá a una adecuada evaluación de sus repercusiones en el lugar, que se realizará de acuerdo con las normas que sean de aplicación, de acuerdo con lo establecido en la legislación básica estatal y en las normas adicionales de protección dictadas por las Comunidades autónomas, teniendo en cuenta los objetivos de conservación de dicho lugar. A la vista de las conclusiones de la evaluación de las repercusiones en el lugar y supeditado a lo dispuesto en el apartado 5 de este artículo, los órganos competentes para aprobar o autorizar los planes, programas o proyectos solo podrán manifestar su conformidad con los mismos tras haberse asegurado de que no causará perjuicio a la integridad del lugar en cuestión y, si procede, tras haberlo sometido a información pública (este texto corresponde á transposición do artigo 6 da Directiva 92/43/CEE del Consello, de 21 de maio de 1992)
Para asegurase de que non causará prexuízo á integridade do lugar non chegaría coa avaliación ambiental, senón que sería necesario realizar un estudio científico completo. Poñemos como exemplo a SENTENCIA: 00775/2009 do Tribunal Superior de Xustiza de Galicia   contraria á resolución de 16 de maio de 2005 da  Dirección Xenral de Calidade e Avaliación Ambiental pola que se  aproba a declaración de impacto ambiental relativa ó proxecto  de unha granxa mariña en Rinlo.

Tamén neste sentido o TRIBUNAL DE XUSTIZA EUROPEO (Sala Segunda), condenou á República Federal de Alemaña no asunto C-98/03, en sentencia de 10 de xaneiro de 2006 ao “Declarar que la República Federal de Alemania ha incumplido las obligaciones que le incumben en virtud del artículo 6, apartado 3, y de los artículos 12, 13 y 16 de la Directiva 92/43/CEE del Consejo, de 21 de mayo de 1992, relativa a la conservación de los hábitats naturales y de la fauna y flora silvestres, al no someter determinados proyectos realizados fuera de zonas especiales de conservación, en el sentido del artículo 4, apartado 1, de la Directiva, a la obligación de evaluación del impacto medioambiental prevista en el artículo 6, apartados 3 y 4, de dicha Directiva, sin saber si tales proyectos pueden tener un impacto significativo sobre dichas zonas”.

Por todo o anteriormente exposto, 
SOLICITAMOS :

1-  Que dende a Xunta e a Deputación se tomen todas as medidas oportunas para impedir o derrubamento inminente da Torre da Homenaxe do Castelo de Torés, e mentres non se repara e asegura este elemento que se impida calquera obra  no seu entorno que poida perturbar a súa precaria estabilidade favorecendo/acelerando  o seu desmoroamento. 

2- Que se impida por todos os medios esta obra innecesaria, que pretende practicar unha plataforma de entulleiras e terrapléns  de máis de dous quilómetros de longo por máis de 15 metros de ancho, para atravesar o Núcleo Histórico asentado no val de Torés, espazo cunhas particularidades de paisaxe cultural e xeomorfolóxicas únicas, na contorna  inmediata de tres espazos naturais protexidos tamén únicos: Ancares, Courel e Cruzul-Agüeira

3- Que se teña por presentado este escrito e que se tomen as medidas oportunas para salvagardar o Patrimonio Histórico, o Patrimonio Cultural e o Patrimonio Natural de Galicia.

Saúdan atentamente, 

En Lugo , a 28 de xaneiro de 2010.

Adolfo Abel Vilela




Lois Manoel Toiran Vazquez


Asdo:







Asdo:
